ԱՄՓՈՓԱԹԵՐԹ

«LԱԲՈՐԱՏՈՐ ՀԵՏԱԶՈՏՈՒԹՅՈՒՆՆԵՐԻ (ԾԱՌԱՅՈՒԹՅՈՒՆՆԵՐԻ),  ՀԻՎԱՆԴԱՆՈՑԱՅԻՆ ԲԺՇԿԱԿԱՆ ԾԱՌԱՅՈՒԹՅՈՒՆՆԵՐԻ, ԱՌՈՂՋՈՒԹՅԱՆ ԱՌԱՋՆԱՅԻՆ ՊԱՀՊԱՆՄԱՆ ԵՎ ԱՄԲՈՒԼԱՏՈՐ-ՊՈԼԻԿԼԻՆԻԿԱԿԱՆ ԾԱՌԱՅՈՒԹՅՈՒՆՆԵՐԻ ԾԱԽՍԵՐԻ ԴԻՄԱՑ  ԱՊԱՀՈՎԱԳՐԱԿԱՆ ՀԱՏՈՒՑՄԱՆ ԵՎ ՀԱՄԱՎՃԱՐՆԵՐԻ ՉԱՓԵՐԻ ՍԱՀՄԱՆՄԱՆ ՀԱՄԱՐ  ԾԱՌԱՅՈՒԹՅՈՒՆՆԵՐԻ ԳՆԻ ԿԱՄ ԾԱԽՍԵՐԻ ՆՈՐՄԱՏԻՎԻ ՀԱՇՎԱՐԿՄԱՆ ՄԵԹՈԴԱԲԱՆՈՒԹՅՈՒՆՆԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

 
	1․ 
	
ՀՀ արդարադատության նախարարություն

	

	
	
	24.12.2025թ

	
	1․ Նախագծի 2-րդ կետով որոշումն ուժի մեջ մտնելու ժամկետը առաջարկում ենք վերանայել և նախատեսել ավելի ուշ ժամկետ՝ նկատի ունենալով «Առողջապահության համընդհանուր ապահովագրության մասին» օրենքն ուժի մեջ մտնելու ժամկետները, ինչպես նաև «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները որի համաձայն՝ «Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:

	Չի ընդունվել
 «Առողջության համընդհանուր ապահովագրության մասին» օրենքի դրույթների զգալի մասն ուժի մեջ են մտնում 2026 թվականի հունվարի 1-ից, և առկա է օրենքի կատարմանն ուղղված սույն նախագծի ընդունման անհրաժեշտություն։

	
	2. Նախագծով հաստատվող հավելվածների ամբողջ համարակալումը անհրաժեշտ է վերանայել նշել հերթական համարների տեսքով համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին որի համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	Ընդունվել է


	
	3․ Նախագծի ամբողջ տեքստում օգտագործվող «և/կամ» շաղկապների կիրառությունը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ Եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով:

	Ընդունվել է


	
	4․Նախագծի 1-ին կետով հաստատվող հավելվածի (այսուհետ՝ Հավելված) 2․2-րդ կետով սահմանվում է «օժանդակ ստորաբաժանումներ» հասկացությունը, մինչդեռ Հավելվածի ամբողջ տեքստում նշված հասկացությունը չի օգտագործվում, ուստի հիշյալ հասկացության սահմանման նպատակահարմարությունը առաջարկում ենք վերանայել։
Սույն դիտողությունը վերաբերում է նաև Նախագծի 2-րդ և 3-րդ կետերով հաստատվող հավելվածներին նույնպես։

	Ընդունվել է


	
	5․Հավելվածի 9-րդ գլխով նախատեսվում է լաբորատոր ծառայության գնի հաշվարկման բանաձևը։
	Նշված բանաձևում առաջարկում ենք պարզաբանել չնախատեսված ծախսերի հաշվարկման մեծությունը (9․3-րդ կետում հստակեցնել, թե ինչ մեծության համեմատ է նախատեսվում 10 տոկոս սահմանաչափը), քանի որ լաբորատոր ծառայության գնի հաշվարկը որոշվում է ծառայության ինքնարժեքի չնախատեսված ծախսերի հանրագումարով։

	Ընդունվել է


	
	6․Նախագծի 2-րդ կետով հաստատվող հավելվածի (այսուհետ՝ Հավելված) 2․1-րդ կետում «բժշկական ստորաբանումներ» բառերը անհրաժեշտ է փոխարինել «բժշկական ստորաբաժանումներ» բառերով։

	Ընդունվել է


	
	7․Հավելվածի 2․5-րդ կետում օգտագործվող «և այլն» բառերը առաջարկում ենք վերանայել և հստակեցնել ծառայության գնի հաշվարկման պայմանները։

	Ընդունվել է


	
	8․Հավելվածի 4․3․1․-րդ կետի համաձայն՝ Բժշկական անձնակազմի հիմնական աշխատավարձը հաշվարկելու համար հիմք են ընդունվում Առողջապահության նախարարության կողմից հաստատված նորմատիվային աշխատավարձերի չափերը կամ ընտրանքային սկզբունքով որոշակի բժշկական կենտրոնների համապատասխան բաժանմունքների (ստորաբաժանումների) բուժանձնակազմի աշխատավարձի փաստացի ցուցանիշները կամ ազգային վիճակագրության կոմիտեի կողմից հրապարակված միջին աշխատավարձի չափը:
	Նշված դրույթի համաձայն որպես հիմնական աշխատավարձը հաշվարկելու ցուցանիշներ սահմանված է 2 պայման (կամ շաղկապով տարանջատված), ուստի հիմնական աշխատավարձը հաշվարկելու ցուցանիշները հստակեցնելու նպատակով առաջարկում ենք պարզաբանել, թե ում կողմից և ինչպես է որոշվելու հիմնական աշխատավարձը հաշվարկվելու պայմանի ընտրությունը։
	Ընդունվել է


	
	9․Նախագծի 3-րդ կետով հաստատվող հավելվածի (այսուհետ՝ Հավելված) 2-րդ գլխի 3-րդ կետի 10-րդ ենթակետով որպես նորմատիվի հաշվարկման համար անուղղակի ծախս, ի թիվս այլնի նշված է նաև այլ հիմնավոր ոչ բժշկական ծախսեր։
	Այս առումով գտնում ենք, որ նշված պայմանը անհրաժեշտ է վերանայել, իրավական որոշակիություն ապահովելու տեսանկյունից։
	Ընդունվել է


	
	10․Միևնույն ժամանակ հայտնում ենք, որ Նախագիծը անհրաժեշտ է համապատասխանեցնել ֆինանսների բնագավառում պետական կառավարման լիազոր մարմնի հետ: 
	Նախագիծը ներկայացված է եղել ՀՀ Ֆինանսների նախարարության դիտարկմանը

	2․ 
	ՀՀ Ֆինանսների նախարարություն
	N 01/34-2/29425-2025

	
	
	24.12.2025թ

	
	1. Առաջարկում ենք Նախագծի Հավելված N 1-ի 2-րդ բաժնի 2.4-րդ կետում առանձին օրինակով մասնավորեցնել պրակտիկայում կոնկրետ ինչպիսի անուղղակի (վերադիր) ծախսեր կարող են լինել:
	1.Վարչատնտեսական և սպասարկող ստորաբաժանումների /ոչ բժշկական/ անձնակազմի աշխատանքի վարձատրություն
2.Ոչ բժշկական նյութերի և գրասենյակային ծախսեր
3.Կոմունալ ծախսեր, այդ թվում`էլ էներգիա,գազ, ջուր, ջեռուցում, աղբահանում
4.Կապ, ինտեռնետ
5.Պետական տուրքեր, հարկեր/ բացի շահութահարկից, եկամտային հարկից/
6.Գործուղումների, ծառայողական ուղևորությունների ծախսեր
7.Գովազդ և ներկայացուցչական ծախսեր
8.Բուժսարքավորումների նորոգման և տեխնիկական սպասարկման և չափագրման ծախսեր
9.Ոչ բժշկական մեքենաների, սարքավորումների շահագործման, ընթացիկ նորոգման և տեխնիկական սպասարկման ծախսեր
10.Ամորտիզացիա

	
	2. Առաջարկում ենք Նախագծի Հավելված N 1-ի 2-րդ բաժնի 2.9-րդ կետում պարգևատրումները չներառել լրացուցիչ աշխատավարձի մեջ և առաջնորդվել օրենսդրությամբ նախատեսված սահմանաչափերով և նորմերով: 

	Ընդունվել է

	
	3. Առաջարկում ենք Նախագծի Հավելված N 1-ի 3-րդ բաժնի 3.1-րդ կետում հստակեցնել լաբորատոր ծառայության ուղղակի ծախսերի հաշվարկման նորմատիվային (ստանդարտացված) ծախսերի գնահատման մեթոդի իրավական հիմքերը:
	Ապահովագրական հատուցման համար ծառայությունների գները նպատակահարմար է հաշվարկել նորմատիվային ծախսերի հաշվառման մոտեցմամբ, այլ ոչ թե փաստացի ծախսերի


	
	4. Պարզաբանման կարիք ունի Նախագծի Հավելված N 1-ի 3-րդ բաժնի 3.2.1-րդ կետում ռեակտիվների գծով ծախսը նյութերի հաշվարկման ծախսերում ներառելու հանգամանքը: 

	Լաբորատոր ռեակտիվները քիմիական նյութեր են, որոնք օգտագործվում են հետազոտություններում, ապահովելով ռեակցիաների ճիշտ ընթացքը և պարամետրերի չափումը:



	
	5. Առաջարկում ենք Նախագծի Հավելված N 1-ի 4-րդ բաժնի 4.3-րդ կետի 4.3.1-րդ ենթակետից հանել «ընտրանքային սկզբունքով որոշակի բժշկական կենտրոնների համապատասխան ստորաբաժանումների բուժանձնակազմի աշխատավարձի փաստացի ցուցանիշները» դրույթը և հիմք ընդունել նորմատիվային աշխատավարձերը՝ նկատի ունենալով, որ տարբեր մասնավոր բուժհիմնարկներում մրցակցային աշխատավարձը տարբեր է: 

	Ընդունվել է: 
Այն նախատեսվել էր այն դեպքում՝ երբ հաստատված նորմատիվային աշխատավարձ չլինի

	
	6. Պարզաբանման կարիք ունի Նախագծի Հավելված N 1-ի 4-րդ բաժնի 4.3-րդ կետի 4.3.4-րդ ենթակետում ներառված «աշխատանքային խորհրդատվությունների» գծով ծախսի տեսակը:

	Դրա անհրաժեշտությունը առաջանում է բարդ դեպքերի ժամանակ, կարող է լինել նաև նոր տեխնոլոգիաների և սանիտարական նորմերի ներդրման դեպքում

	
	7. Նախագծի Հավելված N 1-ի 4-րդ բաժնի 4.3-րդ կետի 4.3.5-րդ ենթակետով սահմանվում է, որ աշխատողի յուրաքանչյուր կատեգորիայի համար տարվա 12 ամիսների և նվազագույն ու լրացուցիչ արձակուրդի (վերածված ամսի) հանրագումարն է (12+Արձակ.օր/21), մինչդեռ արձակուրդի ժամանակահատվածը ներառվում է 12 ամիսների մեջ:

	Արձակ.օր/21՝  նախատեսված է արձակուրդում գտնվող աշխատողին փոխարինողի վարձատրության համար

	
	8. Առաջարկում ենք Նախագծի Հավելված N 1-ի 4-րդ բաժնի 4.3-րդ կետի 4.3.5-րդ ենթակետի «Վգ» դրույթից հանել «նշված հավելումը նպատակահարմար է հաշվարկել հիմնական աշխատավարձի հետ միասին» արտահայտությունը, նկատի ունենալով, որ ըստ վերոգրյալ սահմանման՝ այն մտնում է լրացուցիչ աշխատավարձի մեջ:

	Ընդունվել է

	
	9. Նախագծի Հավելված N 1-ի 4-րդ բաժնի 4.3-րդ կետի 4.3.5-րդ ենթակետով սահմանվում է, որ  ԳԺՕ՝ աշխատաժամանակի օգտագործման գործակիցն է, որն ըստ առանձին մասնագետների և աշխատողների կատեգորիաների սահմանվում է նախօրոք՝ ելնելով կառավարչական հարցերի, աշխատանքային խորհրդատվությունների, կարճատև ընդմիջումների, վերապատրաստումների իրականացման համար պահանջվող ժամանակից: Պարզաբանման կարիք ունի գործնականում նշված գործակցի հաշվարկի իրականացումը:

	Այդ գործակիցը հաշվի է առնվել այլ երկրների փորձից ելնելով: Հետագայում կարելի է հաշվարկել նաև մեր երկրում՝ փաստացի խրոնոմետրաժի և դիտարկումների միջոցով

	
	10. Առաջարկում ենք հանել Նախագծի Հավելված N 1-ի 5-րդ բաժնի 5.1-րդ կետի 1-ին պարբերության նշված՝ «կամ շուկայական գինը (կարելի է համադրել մի քանի մատակարարների կողմից առաջարկված գներ)» դրույթը և առաջնորդվել միայն հիմնական միջոցի հաշվեկշռային գնով:

	Առաջարկը ընդունելի է, բայց դա նախատեսում է այն դեպքերը, երբ սարքի հաշվեկշռային գինը զգալի ցածր է արդի գործող սարքերի գներից, հաշվի առնելով դրանց առավել կատարելագործված լինելը

	
	11. Հստակեցման կարիք ունի Նախագծի Հավելված N 1-ի 5-րդ բաժնի 5.1-ի կետի 3-րդ պարբերությունում նշված՝ ընթացիկ նորոգման և տեխնիկական սպասարկման համար նախատեսված տարեկան ծախսերի նորմատիվը:

	Կան սարքավորումներ, որոնց համար պահանջում է  և պարտադիր է պարբերաբար փոխել որոշ մասեր, լվանալ, ստուգել և ճշգրտել, ստանդարտացնել աշխատանքը: Այդ աշխատանքները կատարվում են ներգրավված տեխնիկական մասնագետների կամ մասնագիտացված կազմակերպությունների միջոցով

	
	[bookmark: _Hlk179044709]12. Հիմնավորման կարիք ունի Նախագծի Հավելված N 1-ի 5-րդ բաժնի 5.2-րդ կետում նշված՝ լաբորատոր ծառայությունում կիրառվող սարքավորումների ընթացիկ նորոգման և տեխնիկական սպասարկման համար նախատեսված տարեկան ծախսի գծով 5-ից 8 տոկոսի սահմանաչափը:

	5-ից 8 տոկոսի սահմանաչափը կախված է յուրաքանչյուր տեսակի համար պարտադիր պահանջվող աշխատանքների տարեկան սպասարկման ծախսերից և նորոգման անհրաժեշտությունից

	
	13. Նախագծի Հավելված N 1-ի 5-րդ բաժնի 5.4-րդ կետով սահմանվում է, որ Սարքավորումների մաշվածության և տեխնիկական սպասարկման ծախսերը դիտարկվում են որպես վերադիր (անուղղակի) ծախս: Առաջարկում ենք հիմնավորել նշված մոտեցումը, քանի որ լաբորատոր ծառայությունների համար սարքավորումների ամորտիզացիան և սպասարկումը ուղղակի ծախսերում է:
14. Նախագծի Հավելված N 1-ի 6-րդ բաժնի 6.1-րդ կետի 6.1.1-րդ ենթակետում լրացուցիչ հիմնավորման կարիք ունի լաբորատոր ծառայության նյութերի և պարագաների գների որոշման համար հիմք հանդիսացող մեծածախ շուկայական միջինացված գները, կամ մեկից ավելի մատակարարներից ստացված գնացուցակների համադրման արդյունքում հաշվարկված միջին կշռված գները:
	Եթե լաբորատոր ծառայության սարքավորումները և գործիքները ընդհանուր են և օգտագործվում են բոլոր հետազոտությունների իրականացման համար կամ   կիրառող սարքավորումները թանկարժեք չեն, ապա մաշվածության ծախսերը, կարող են ավելացվել վերադիր ծախսերում հաշվարկված մաշվածության ծախսերին:

Քանի որ  տարբեր մատակարարների կողմից բժշկական կազմակերպություններին առաջարկվող գինը նույն ծախսվող նյութի, պարագայի համար կարող է տարբեր լինել՝ առաջարկվում է հաշվարկներում կիրառել միջին կշռված գներ

	
	15. Նախագծի Հավելված N 1-ի 7-րդ բաժնի 7.1-րդ կետի 7.1.4-րդ ենթակետով անուղղակի ծախսերին են դասվում նաև գործուղումների և ծառայողական ուղևորությունների ծախսերը: Այս կապակցությամբ հարկ է նշել, որ եթե գործուղումները իրականացվել են մասնագիտական նպատակներով և մասնագետների կողմից, ապա դրանք ուղղակի ծախսումներ են և անուղղակի ծախսերի մեջ ներառվում է միայն վարչական մասի գործուղումները:

	Գործուղման և ծառայողական ուղևորությունների ծախսերը նպատակահարմար է հաշվարկել վերադիր ծախսերում, քանի որ լաբորատոր ծառայության ուղղակի ծախսերը հաշվարկվում են նորմատիվային (ստանդարտացված) ծախսերի գնահատման մեթոդով:

	
	16. Նախագծի Հավելված N 1-ի 7-րդ բաժնի 7.1-րդ կետի 7.1.7-րդ ենթակետով անուղղակի ծախսերին են դասվում նաև այն բժշկական սարքավորումների և գործիքների մաշվածությունը և տեխնիկական սպասարկման ծախսը, որը ուղղակի ծախսերի հաշվարկներում հաշվի չի առնվել: Մինչդեռ չի հստակեցվում, թե որ բժշկական սարքավորումների մասին է խոսքը և արդյոք դրանք օգտագործվում են վարչական նպատակներով:  

	Տվյալ սարքերը վարչական նպատակով չեն օգտագործվում: 

Եթե լաբորատոր ծառայության սարքավորումները և գործիքները ընդհանուր են և օգտագործվում են բոլոր հետազոտությունների իրականացման համար կամ   կիրառվող սարքավորումները թանկարժեք չեն, ապա մաշվածության ծախսերը նպատահարմար է միացնել վերադիր ծախսերին:

	
	17. Նախագծի Հավելված N 1-ի 7-րդ բաժնի 7.3-րդ կետի 7.3.2-րդ ենթակետով սահմանվում է, որ կապիտալ ներդրումները որպես անուղղակի ծախս հաշվի չեն առնվում: Այս կապակցությամբ հայտնում ենք, որ եթե նշված ծախսերը կատարվելու են սարքավորումների վերանորոգման համար, ապա հիմնավորման կարիք ունի դրանք անուղղակի ծախսերում հաշվի չառնելու հանգամանքը:
	Սարքավորումների վերանորոգման համար կատարված կապիտալ ծախսերը ազդում են սարքավորման գնի վրա 

	
	18. Առաջարկում ենք Նախագծի Հավելված N 1-ի 7-րդ բաժնի 7.3-րդ կետի 7.3.5-րդ ենթակետում մասնավորեցնել և փակագծերում հստակ նշել պարտավորությունները չկատարելու համար վճարված տույժերը և տուգանքները, քանի որ ոչ բոլոր տույժերն ու տուգանքներն են ներառվում ծախսերի մեջ:

	Լաբորատոր ծառայության ինքնարժեքի և փոխհատուցման գների հաշվարկներում նպատակահարմար չէ հաշվի առնել բժշկական կազմակերպությունների պարտավորությունների չկատարելու համար վճարված տույժերը և տուգանքները, քանի որ դա արդյունք է ոչ պատշաճ գործունեության, չնայած, որ հաշվապահորեն դիտարկվում է որպես ծախս:

	
	19. Պարզաբանման կարիք ունի Նախագծի Հավելված N 1-ի 7-րդ բաժնի 7.4-րդ կետում և նույն կետի 7.4.1-րդ ենթակետում «ըստ բժշկական անձնակազմի աշխատավարձի» սկզբունքի կիրառմամբ անուղղակի ծախսերի բաշխման գործակցի միջոցով մեկ միավոր ծառայության հաշվով անուղղակի (վերադիր) ծախսի հաշվարկման մոտեցումը:

	Մեկ միավոր ծառայության հաշվով անուղղակի (վերադիր) ծախսը հաշվարկվում է անուղղակի ծախսերի բաշխման գործակցի միջոցով: Կան տարբեր մոտեցումներ, բայց բժշկական ծառայությունների ինքնարժեքի հաշվարկներում նպատակահարմար է այդ գործակիցը հաշվարկել ըստ բժշկական անձնակազմի աշխատավարձի:


	
	20. Հստակեցման և սահմանման կարիք ունի Նախագծի Հավելված N1-ի 9-րդ բաժնի 9.1-րդ կետում «չնախատեսված ծախս» արտահայտությունը, ինչպես նաև Նախագծի Հավելված N 1-ի 9-րդ բաժնի 9.3-րդ կետում լրացուցիչ հիմնավորման կարիք ունի «չնախատեսված ծախս»-ի համար մինչև 10% սահմանային չափի նախատեսման հանգամանքը:

	Բժշկական չնախատեսված ծախսերը այն ծախսերն են, որոնք ուղղակիորեն կապված են բուժման ընթացքի հետ, բայց չեն ներառվել նախնական հաշվարկում։ Օրինաակ՝ լրացուցիչ հետազոտություններ, որոնք անհրաժեշտ են բուժման ընթացքում, բարդությունների դեպքում հավելյալ միջամտություններ կամ դեղորայք, հոսպիտալացման տևողության չնախատեսված ավելացում, չնախատեսվաած բժշկական սարքավորումների կամ նյութերի օգտագործում, ծայության որակի ապահովման համար լրացուցիչ ծախսեր։ Իսկ ծառայության բարդության աստիճանից կախված, չնախատեսված ծախսերը կարող են աճել, քանզի առավել բարդ ծառայություններ իրականացնելիս հավանականությունը չնախատեսված ծախսերի իրականացման շատ ավելի մեծ է։


	
	21. Նախագծի Հավելվածներ NN 2 և 3-ով հաստատվող հիվանդանոցային բժշկական ծառայությունների, առողջության առաջնային պահպանման և ամբուլատոր-պոլիկլինիկական ծառայությունների ծախսերի դիմաց ապահովագրական հատուցման և համավճարների չափերի սահմանման համար ծառայությունների գնի կամ ծախսերի նորմատիվի հաշվարկման մեթոդաբանությունների վերաբերյալ ՀՀ ֆինանսների նախարարությունն ունի վերը նշված կետերով ներկայացված նույն դիրքորոշումը:

	Դիտարկումները հաշվի են առնվել և ըստ անհրաժեշության կատարվել են համապատասխան փոփոխություններ




